Teny mitondra fanantenana ...
Ny Baiboly, loharano azo antoka
Ny Baiboly no boky tranainy indrindra kanefa be mpamaky indrindra eto an-tany, ary izany dia efa talohan’ny nisian’ireo trano printy manonta ireo boky malaza ankehitriny. Ireo fikambanana mpampiely Baiboly maneran-tany dia manapariaka Baiboly miisa 20 tapitrisa isan-taona.
Efa arivo taona mahery izay no nandinihan’ireo manam-pahaizana ny an-tsipirian’ny Baiboly, sy nandalinan’ireo mpikaroka ny vakoka tranainy ny vaninandron’ny Baiboly, ny Tantara sy ny fiteny tranainy izay nanoratana ity boky ity, dia mety hanantena isika hoe hitovy hevitra izy ireo mikasika ny loharano nipoirany, ny heviny sy ny maha-azo antoka izay voasoratra ao anatiny.

Kanefa mifanohitra amin’izany ny zava-misy. Ny sasany mihevitra fa Andriamanitra dia nanonona ny teny tsirairay ao amin’ny Baiboly. Ny hafa manizingizina fa tsy inona io boky io fa fitambarana lovan-tsofina fotsiny. Misy kosa ireo mino fa izay voalazan’ny Baiboly dia tantara marina, ary ao ireo mihevitra fa angano fotsiny ihany izany.

Moa ve azo antoka ny Baiboly? Ireto misy fanohanan-kevitra manaporofo fa eny!

Ireo vakoka tranainy:
Na ho ela na ho haingana ireo misalasala rehetra dia mametra-panontaniana hatrany ny amin’ny maha-ara-tantara ireo tantara izay mandrafitra ny Baiboly. Kanefa ny fandinihana ireo vakoka tranainy rehetra dia manaporofo mandrakariva fa marina ireo tantara ao amin’ny Baiboly ireo. Ireto misy ohatra roa amin’izany:
I Belsazara mpanjaka voalaza ao amin’ny bokin’i Daniela: I Daniela dia nanambara fa i Belsazara no mpanjakan’i Babylona tamin’ny fotoana nanaovan’ny Persiana fahirano ny tanàna. Ny voka-pikarohana hita hatramin’ny fiafaran’ny taon-jato faha-19, izay nahazoana ny lisitr’ireo mpanjaka tao Babylona, dia manambara fa i Nabônida no mpanjaka farany tao Babylona. Maro ireo manam-pahaiza nihevitra, noho izany, fa olona noforonin’i Daniela i Belsazara. Kanefa, misy voka-pikarohana tranainy hafa izany manambara fa i Belsazara dia niara-nanjaka tamin’i Nabônida rainy.

Toy izao no fanambarana manaitra nataon’ny manam-pahaizana iray: “Amin’ireo voka-pikarohana tsy avy ao Babylona rehetra, izay manoritra ny toe-java-nisy tamin’ny fifaranan’ny fanjakana babylôniana, dia mitovy lenta amin’ireo lahatsoratra tranainy ny Daniela toko faha-5, eo amin’ny fitantarany marim-pototra ny zava-niseho nisongadina.”

Ireo filazantsara efatra: Ireo voka-pikarohana mikasika ireo vakoka tranainy dia manamarina hatrany hatrany ny maha-marim-pototra ny asasorat’ireo mpanoratra efa-dahy izay mitantara ny fiainan’i Jesosy. Ohatra, i Jaona dia miresaka ny amin’ny trano iray antsoina hoe Betesda tao Jerosalema, izay nahitana dobo iray.
 Jaona 5:2 Ny fikarohana ireo vakoka dia nahafahana nanamarina ny fisian’io trano io, izay mifanaraka tsara amin’izay voalazan’i Jaona.
Ny mpikaroka dia nahita ihany koa ny toerana izay inoana fa ilay lapa nonenan’i Kaiafa, ilay mpisoronabe izay nitarika ny fitsarana an’i Jesosy.
 Matio 26:57Io lapa io dia ahitana tokotany iray, izay inoana fa tao no nandavan’i Petera an’i Jesosy in-telo, ary misy efitra lehibe nahafahana nanatanteraka fitsarana.
Noho ny voka-pikarohana mikasika ireo vakoka tranainy dia manana porofo isika fa ireny tantara ao amin’ny Baiboly ireny dia zava-nisy marina fa tsy angano.
Ny faminaniana:

Ny finoana ny Baiboly dia miorina ihany koa amin’ny faminaniana maro. Ny iray amin’ireny dia miavaka tokoa: I Daniela mpaminany dia nanambara mialoha ny taona hanombohan’i Jesosy ny asany teto an-tany. Izao no voalazan’ny Daniela 9:25, “Koa aoka ho fantatrao sy ho azonao fa hatramin'ny hivoahan'ny didy hanavaozana sy hanamboarana an'i Jerosalema ka hatramin'i Mesia Andriana* dia ho fito herinandro sy roa amby enim-polo herinandro”. Raha atontaly izany dia manome 69 herinandro, izany hoe 483 andro. Ny manam-pahaizana rehetra dia miombon-kevitra fa tsy herinandro ara-bakiteny no resahan’i Daniela, fa “herinandron-taona”: ny andro iray dia midika ho taona iray, izany hoe ny 483 andro dia midika ho 483 taona.
Ny Babylôniana dia nandrava an’i Jerosalema ary nanao sesitany ny ankabeazan’ny mponina tao. Taty aoriana dia nisy mpanjaka Persiana telo namoaka didy nahafahan’ny Jiosy niverina tany an-tanindrazany. Ilay didy izay mifanaraka amin’ny voalazan’i Daniela dia azo antoka fa ilay navoakan’i Artaksersesy tamin’ny taona 457 talohan’i Jesosy Kristy. Raha manao kajy tsotra isika dia mahita fa ireo 483 taona voalazan’i Daniela dia mifarana ny taona 27 taorian’i Jesosy Kristy.
Tamin’ny fotoana nanaovam-batisa Azy no nanosorana an’i Jesosy ho amin’ny asany teto an-tany. Ny filazantsaran’i Lioka dia manome antsika daty mazava, izay manondro ny taona nanaovam-batisa an’i Jesosy ho ny taona 27 taorian’i Jesosy Kristy. 
 Lioka 3:21-23 Arak’izany dia efa nambaran’i Daniela mialoha ny taona hanombohan’i Jesosy ny asany.
Izany dia porofo miharihary fa ny Baiboly dia mirakitra hafatra avy amin’Andriamanitra, fa tsy hafatra nosoratan’olombelona tsotra fotsiny.

Ny fanandraman’ny tsirairay:

Na manaitra toy inona aza ireo voka-pikarohana mikasika ireo vakoka tranainy sy ireo faminaniana izay manamarina miharihary fa azo itokiana ny Baiboly, ny porofo lehibe indrindra dia ny vokatra ateraky ny Baiboly eo amin’ny fiainan’olona maro dia maro.

Ny Baiboly dia miresaka amintsika ny amin’ny Andriamanitra iray izay tia antsika, “mamindra fo sy miantra, mahari-po sady be famindrampo sy fahamarinana, mitahiry famindrampo ho an'ny olona arivo mandimby, mamela heloka sy fahadisoa​na ary fahotana.”
 Eksodosy 34:6,7 Andriamanitra dia manampy antsika ihany koa handresy ireo fahalemena sy fahazaran-dratsy izay mamotika ny fiainantsika.
I Paoly dia manambara fa ny Vaovao Mahafaly ao amin’i Jesosy no “herin'Andriamanitra ho famonjena izay rehetra mino …hahatanteraka ny fahamarinana ilain'ny lalàna amintsika, izay tsy mandeha araka ny nofo, fa araka ny Fanahy.”
 Romana 1:16; 8:4
Ary marina izany! Olona an’arivony maneran-tany no nahatsapa fa rehefa nitodika tamin’Andriamanitra izy dia nahazo hery izay nahafahany nanakaiky, isan’andro isan’andro, ilay fenitry ny fahatsaram-piainana izay atolotry ny Baiboly azy ireo.

Izany no porofo lehibe indrindra manamarina fa ny Baiboly dia loharano azo antoka sy azontsika itokiana.
*
*
*

AHOANA NO FAMAKIANA NY BAIBOLY?

Raha mbola tsy zatra mamaky ny Baiboly ianao dia misy torohevitra vitsivitsy hanampy anao ireto:

· Azonao atao ny mamaky ireo tantara ao amin’ny Baiboly. Ny ankabeazan’ireo tantara ao amin’ny Baiboly dia hita ao anatin’ny boky roa ambin’ny folo eo ho eo. Ao amin’ny Testamenta Taloha dia ao amin’ny Genesisy sy Eksôdôsy no ahitana ny tapany voalohany amin’ny tantara, ny tapany faharoa kosa dia ao amin’ny Josoa, Estera sy Daniela. Ao amin’ny Testamenta Vaovao dia ny bokin’i Matio, Marka, Lioka, Jaona sy ny Asan’ny Apostoly no ahitana izany tantara izany. Raha iverimberenanao vakiana ireo boky ireo dia ho fantatrao mazava ny zava-niseho tamin’izany andro izany.
· Azonao atao ny mamaky mba hahatsapanao fitomboana ara-panahy. Ireo lesona sarobidy indrindra ao amin’ny Baiboly dia lesona ara-panahy. Eo am-pamakiana ny Baiboly dia katsaho izay hahatonga anao ho marina kokoa, ho mahitsy kokoa sy manam-pitiavana kokoa avy amin’ireo fampianaran’ny Baiboly.
· Azonao atao ny mivavaka mialoha ny hamakianao ny Baiboly. Ireo mpanoratra ny Baiboly dia notarihan’Andriamanitra. Koa satria Izy no tena Mpanoratra ny Baiboly dia afaka manampy anao Izy hahatakatra izay voambara ao. Azonao atao, arak’izany, ny mangataka ny fanampiany isaky ny hamaky io boky io ianao.
Manàna fotoana raikitra hamakianao ny Baiboly. Mizàra mamaky andalan-teny ao amin’ny Baiboly isan’andro. Maro ihany koa ireo tranom-boky kristiana izay ahitanao tari-dàlana fianarana Baiboly izay mety hahitanao fanampiana sarobidy eo amin’ny fandalinanao io boky io.
*
*
*

Efa noheverinao ve fa mety hanova tokoa ny fiainana ny fandinihana ny Baiboly isan’andro? Mety hahitanao fahasambarana sy fiadanam-po ary fahombiazana kokoa ny fanaovanao izany.

Nahoana moa raha andramana?

Hahafahanao manaraka maimaim-poana fianarana Baiboly, na hahazoanao lisitr’ireo tolotra hafa dia antsoy ny:

454 7467/ 467 03292 na manorata amin’ny:

La Voix de l’Espérance, BP 18, Rose Hill

Email: voixde.lesperance@yahoo.com
Adiresy hafa:

Anarana:_____________________________ Tel.:_____________________________

*
*
*

Maniry hisoratra anarana amin’ny fianarana Baiboly amin’ny alalan’ny taratasy ifandefasana aho:

Anarana sy Fanampiny: .................................................................................................................

Adiresy: .................................................................................................................

Tel.: .................................................................................................................

Mailaka: .................................................................................................................

Ity tapakila ity dia alefaso amin’ity adiresy manaraka ity:

La Voix de l’Espérance, BP 18, Rose Hill

Na amin’ny:

Mailaka: voixde.lesperance@yahoo.com
*
*
*

Fanilon'ny tongotro Sy fanazavana ny lalako ny teninao.
Salamo 119:105

*
*
*
� Raymond P. Dougherty, Nabonidus and Belshazzar,


� Jaona 5:2


� Matio 26:57


� Lioka 3:21-23


� Eksodosy 34:6,7


� Romana 1:16; 8:4





